
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১২৮
কুরু পাণ্ডব
[৮


 যদুবংশাবতংস কৃষ্ণ প্রবিষ্ট হইবামাত্র কুরুবৃদ্ধগণ আসন পরিত্যাগপূর্ব্বক দণ্ডায়মান হইলেন। ধৃতরাষ্ট্র উত্থিত হইলে তগ্রস্থ সহস্র সহস্র ভূপতি গাত্রোত্থান করিলেন। কৃষ্ণ হাস্যমুখে সকলকে প্রত্যাভিনন্দন করিলেন।

 তখন সভাস্থ সকলে নির্দ্দিষ্ট আসনে উপবিষ্ট হইলেন। কর্ণ এবং দুর্য্যোধন অনতিদূরে একাসনে অবস্থিত হইলেন এবং বিদুর কৃষ্ণের পার্শে আসন পরিগ্রহ করিলেন। অনন্তর সকলে কৃষ্ণের প্রস্তাবের প্রতীক্ষায় তাঁহার প্রতি চাহিয়া নীরব রহিলেন। তখন ধীমান্ বাসুদেব জলদ গম্ভীরস্বরে সভাগৃহ প্রতিধ্বনিত করিয়া ধৃতরাষ্ট্রকে সম্বোধনপূর্ব্বক কহিতে লাগিলেন—

 এই ভরতবংশাবতংস। আমার বিবেচনায় কৌরব ও পাণ্ডবগণের মধ্যে সন্ধি স্থাপনপূর্ব্বক বীবগণের বিনাশ নিবারণ করা কর্ত্তব্য! এই প্রার্থনা করিতেই আমি আপনার নিকট আগমন করিয়াছি। হে কুরুপ্রবীর! পাণ্ডবদিগকে রাজ্যার্দ্ধ প্রদানপূর্ব্বক তাঁহাদের সহিত সন্ধিস্থাপন ভিন্ন আমার আর অন্য প্রস্তাব করিবার নাই। উপস্থিত সভাসদের মধ্যে কাহারও যদি অন্য কোন সঙ্গত প্রস্তাব থাকে, তবে তাহা শ্রবণ করা যাক্।

 ধৃতরাষ্ট্র কহিলেন—

 তােমার বাক্য ধর্ম্মানুমােদিত তাহার সন্দেহ নাই; কিন্তু দেখিতেছ যে, আমি স্বাধীন নহি। আমার প্রিয়কার্য্য অনুষ্ঠিত হয় না; অতএব তুমি দুর্য্যোধনকে

		 এই পাতা শেষ সম্পাদিত হয়েছে ১০:২৮টার সময়, ১৭ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

